
AZƏRBAYCAN RESPUBLİKASI NAZİRLƏR KABİNETİNİN QƏRARI
№ 397                                                                                        Bakı şəhəri, 16 oktyabr 2020-ci il

“Psixoloji yardımın növünə, formasına, 
müddətinə və keyfiyyətinə dair minimum 
Tələblər”in təsdiq edilməsi haqqında

“Psixoloji yardım haqqında” Azərbaycan Respub-
likasının 2018-ci il 7 dekabr tarixli 1385-VQ nömrəli 
Qanununun tətbiqi barədə” Azərbaycan Respubli-
kası Prezidentinin 2019-cu il 21 yanvar tarixli 482 
nömrəli Fərmanının 1.1.3-cü yarımbəndinin icrasını 
təmin etmək məqsədilə Azərbaycan Respublikasının 
Nazirlər Kabineti qərara alır:

1. “Psixoloji yardımın növünə, forması-

na, müddətinə və keyfiyyətinə dair minimum 
Tələblər” təsdiq edilsin (əlavə olunur).

2. Bu Qərarda dəyişiklik Azərbaycan Res-
publikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüquqi 
aktlarının hazırlanması və qəbul edilməsi qaydası 
haqqında Əsasnamə”nin 2.6-1-ci bəndinə uyğun 
edilə bilər.

Əli ƏSƏDOV 
Azərbaycan Respublikasının Baş Naziri

Kamran Əliyev: Ermənistan ordusunun  təxribatları ilə bağlı 
müxtəlif faktlar üzrə 20-dən çox cinayət işi başlanıb

�� Ermənistan ordusunun  təxribatları ilə bağlı artıq 
müxtəlif faktlar üzrə 20-dən çox cinayət işi başlanıb. Hazırda 
lazım olan bütün sübutlar toplanılır və biz Ermənistanın 
siyasi rəhbərliyinin məsuliyyətə cəlb olunması üçün müxtəlif 
istiqamətlərdə hərəkət edəcəyik.

AZƏRTAC-ın bölgəyə ezam 
olunmuş müxbiri xəbər verir ki, bunu 
Gəncədə Azərbaycandakı diplo-
matik korpusun rəhbərləri və hərbi 
attaşelər üçün təşkil edilən brifinqdə 
Azərbaycan Respublikasının Baş 

Prokuroru Kamran Əliyev deyib.
K.Əliyev bildirib ki, Gəncənin 

bombalanması və dinc əhalinin 
raket atəşinə məruz qalması bir-
başa Ermənistanın siyasi-hərbi 
rəhbərliyinin tapşırığı ilə həyata 

keçirilib. Onların məsuliyyətə cəlb 
olunmaları üçün bütün prosedur 
qaydalara uyğun olaraq həm daxili 
qanunvericiliyə, həm də beynəlxalq 
qanunvericiliyin tələblərinə müva-
fiq sübutlar toplanır. Bunlar barədə 
müxtəlif vasitələrdən istifadə etməklə 
həm BMT-nin müvafiq tribunalının 
yaradılması ilə bağlı, eyni zaman-
da, İnsan Hüquqları üzrə Avropa 
Məhkəməsinə müraciət edilməsi ilə 
bağlı iddialar qaldırılacaq.

Ermənistan ordusu ağ bayraq qaldırmaq ərəfəsində: 
Paşinyan Azərbaycanın diktə etdiyi şərtləri qəbul edir

Erməni ictimaiyyətində 
“qalib ordu” obrazı yaratmaq 

cəhdləri iflasa uğradı
Ötən 20 gün ərzində Ermənistan 

hakimiyyəti döyüş meydanındakı 
məğlubiyyətini etiraf etmək istəmir, 
əksinə, yalan məlumatlarla erməni 
ictimaiyyətində “qalib ordu” obrazı ya-
ratmağa çalışırdı. Lakin bununla belə, 
Paşinyanın müxtəlif ölkələrin dövlət 
və hökumət başçılarına ünvanladığı 
müraciətlər, onlara ard-arda zənglər 
edərək yardım dilənməsi, erməni 
lobbisinə edilən müraciətlər deməyə 
əsas verirdi ki, onun özü də yalanları-
nın ömrünün uzun olmayacağını dərk 
edir. Atəşkəs üçün dəfələrlə Rusiya 
Prezidentinə müraciət edən Paşin-
yan danışıqlara hazır olduğunu açıq 
şəkildə bildirərək, bir növ döyüşlərdə 
qalib gələ bilməyəcəklərini etiraf 
etdi. Moskva görüşündən sonra əldə 
edilən razılaşmaya əsasən, oktyabrın 
10-da saat 12:00-da etibarən huma-
nitar atəşkəs təmin edilməli idi. Lakin 
Ermənistan humanitar atəşkəsin ilk 
dəqiqələrindən artıq “ənənə” halı 
almış davranışına “sadiq” qaldı. 
Müxtəlif bölgələrimizi atəşə tutaraq 
bir daha beynəlxalq razılaşmaların 
onlar üçün heç bir önəm daşımadı-
ğını göstərdi. Azərbaycan Preziden-
tinin Ermənistana verdiyi son şansı 
dəyərləndirmək iqtidarında olmayan 
Ermənistanın bu addımının əsas 
səbəbi isə çox sadədir: düşmən 
qüvvələri cəmləşdirib işğaldan azad 
edilmiş ərazilərimizi yenidən ələ 
keçirmək niyyətində idi. Lakin Or-
dumuzun ayıq-sayıqlığı, peşəkarlığı 
sayəsində düşmən ağır itkilər verərək 

geri çəkildi. Ordumuzla mübarizə 
meydanında açıq-aşkar məğlub oldu-
ğunu görən Ermənistanın siyasi-hərbi 
rəhbərliyi dinc sakinlərimizi, yaşayış 
məntəqələrimizi daha intensiv şəkildə 
atəş altında saxlamağa başladı. 
Oktyabrın 11-də gecə saatların-
da Gəncəyə atılan raket zərbələri 
nəticəsində 10 dinc sakin həlak oldu, 
həmçinin 30-dan çox Gəncə sakini 
yaralandı. Ordumuzun cavabı isə 
yenə də döyüş meydanından gəldi, 
Füzuli, Cəbrayıl, Xocavənd rayonla-
rının kəndləri ard-arda işğaldan azad 
edildi. Ermənistan ordusunun yüksək 
rütbəli zabitlərinin, çoxlu sayda 
canlı qüvvəsinin, hərbi texnikasının 
məhv edilməsi ilə düşmənin silahlı 
qüvvələrində başlanan pərakəndəlik, 
fərarilik halları əlbəttə ki, Azərbaycan 
Ordusuna döyüşlərdə mütləq üstün-
lük qazandırdı.

Bütün ehtiyatları tükənən 
Ermənistan ordusu ağ bayraq 

qaldırmaq ərəfəsindədir
Bütün baş verənlər fonunda 

Ermənistan silahlı qüvvələrinin 
rəhbərliyi nəhayət ordunun 
mövqelərdən geri çəkilməyə məcbur 
olduğunu ifadə etdi. Həmçinin Pa-
şinyan bir daha dünya ermənilərinə 
müraciət edərək onlara döyüşlərdə 
iştirak etmək üçün çağırış etdi. Bunun 
ardınca son bir il ərzində ordudan 
tərxis olunmuşlar da hərbi komissar-
lıqlara çağırıldılar. Proseslərın da-
vamlı hal alması düşmən düşərgədəki 
vəziyyətin acınacaqlı olduğunu açıq-
aydın göstərir. Bütün bunlar bizə suda 
boğulanın saman çöpündən yapışma-

sını xatırladır.  
Bir neçə gün əvvəl isə qondarma 

rejimin rəhbərliyi daha gülünc bir 
addım atmağa məcbur oldu. Araların-
da ahılların da olduğu birinci Qara-
bağ müharibəsinin iştirakçıları da 
döyüşlərə məcburi şəkildə cəlb olun-
du. Əlbəttə ki, ön xəttə peşəkar Ordu-
muza qarşı bu cür yaşlı döyüşçülərin 
vuruşaraq hansısa uğur qazanmaq 
imkanı sıfıra bərabərdir. 

Bundan əlavə, düşmən or-
dusunun düşərgəsindən yayılan 
videogörüntülərdən də aydın şəkildə 
müşahidə olunur ki, erməni əsgərləri 
böyük sarsıntı içindədirlər və məcburi 
şəkildə döyüşürlər. Bir məqama 
da diqqət yetirmək yerinə düşər. 
Azərbaycan Ordusu tərəfindən azad 
edilən düşmən mövqelərindən yayılan 
görüntülərdə erməni əsgərlərinin 
mövqelərdən qaçmaması üçün 
onların ayaqlarının zəncirləndiyi faktı 
da artıq hər kəsə məlumdur. Yəni, 
erməni əsgəri də Azərbaycan torpa-
ğında ölmək istəmir. 

Oktyabrın 17-də isə düşmən 
yenə Gəncə şəhərini raket atəşinə 
tutdu. Dinc sakinlər arasında ölən 
və yaralananlar oldu. Artıq ağlını 
itirmiş Paşinyan hökumətinin bu 
cinayətinin cavabı isə daha ağır oldu. 
Azərbaycan Prezidenti bu gün səhər 
saatlarında xalqa müraciət etdi, Ordu-
muzun əldə etdiyi uğurlardan danışdı 
və Füzuli şəhərinin və rayonun bir 
sıra kəndlərinin düşmən işğalından 
azad edildiyini elan etdi. Əlbəttə ki, 
bu, düşmənə ən layiqli cavab idi. 
Ali Baş Komandanın da qeyd etdiyi 
kimi, bizim məqsədimiz işğal altında 
olan torpaqlarımızın azad edilməsidir 
və Ordumuz düşmənə layiqli cavabı 
döyüş meydanında verir.

Müdafiə Nazirliyinin bu gün 
ərzində yaydığı videolardan da görü-
nür ki, düşmənin son hərbi resursları 
və canlı qüvvəsi artıq darmadağın 
edilib. 

Bütün bunlar göstərir ki, rezervləri, 
imkanları tükənən Ermənistan 
ordusu artıq ağ bayraq qaldırmaq 
ərəfəsindədir. 

Paşinyanın reallıqla 
barışmaqdan başqa  
çıxış yolu qalmayıb

“Qarabağ Ermənistandır və 
nöqtə”, “Şuşada yallı getmək”, 
“Şuşada qondarma rejimin başçısı-
na “andiçmə” mərasimi keçirmək” 
və s. Paşinyanın cılız təfəkkürünün 

məhsulu olan bütün bu təxribatların 
cavabı bu gün döyüş meydanında 
verilir.  

İqtisadi imkanları onsuz da 
məhdud olan Ermənistan döyüşlərdən 
sonra daha ciddi böhran vəziyyətinə 
düşüb. Ölkədəki ağır iqtisadi du-
rum, sosial problemlər, döyüşlərdəki 
uğursuzluqlar Ermənistanda siyasi 
böhranı daha da dərinləşdirib. Sosial 
şəbəkələrdə yayılan məlumatlarda 
isə artıq Ermənistanda valideynlərin 
hərbi komissarlıqların qarşısında 
toplaşaraq övladlarının döyüşlərə 
getməsinə etiraz etdikləri bildirilir. 
Valideynlər müxtəlif yollarla övladla-
rının döyüşlərdən yayındırmağa çalı-
şırlar. Döyüş meydanında mövqeləri 
atıb qaçan erməni əsgərləri ölmək 
istəmədiklərini, hərbi təchizatın olma-
dığını deyirlər.  

Küçə yürüşləri ilə hakimiyyətə 
gələn Paşinyan artıq siyasi 
rəqiblərinin açıq-aşkar təzyiqləri ilə 
üz-üzədir. Onlar Paşinyanı düz-
gün siyasət yürütməməkdə ittiham 
edirlər. Ermənistan hakimiyyəti 
belə məqamda yenidən beynəlxalq 
aləmdən kömək istəməyə başlayıb. 
Paşinyanın səsinin eşidilmədiyini 
görən bu ölkənin keçmiş prezidentləri 
də artıq yaranmış böhrandan çıxış 
yolu üçün beynəlxalq təşkilatlara 
müraciət ünvanlayırlar. 

Belə ağır vəziyyətdə Paşinyanın 
məğlubiyyətini etiraf edib danışıqlar 
prosesinə qatılmaqdan başqa seçimi 
yoxdur. Azərbaycan Prezidentinin da-
nışıqların bərpası üçün irəli sürdüyü 
şərtlər də artıq hər kəsə məlumdur. 
Ermənistan baş nazirinin siyasi iradə 
göstərib bu şərtləri qəbul edəcəyi 
təqdirdə Azərbaycan döyüş meyda-
nında qazandığı nailiyyətləri danışıq-
lar masasında davam etdirəcək.   

Artıq Paşinyanın müxtəlif 
vasitələrlə, ayrı-ayrı vasitəçilərin 
imkanlarından istifadə etməklə 
Azərbaycan Prezidenti İlham Əliyevlə 
təmas qurmağa çalışır. Yəni, Pa-
şinyan Azərbaycanın diktə etdiyi 
şərtlərlə danışıqları bərpa etmək 
üçün müraciətlər edir. Ölkəsindəki 
ağır böhrandan çıxış yolunu işğal 
altında olan ərazilərimizi boşaltmaq-
da görür. Bu, həm də Azərbaycan 
Ordusunun Ali Baş Komandan İlham 
Əliyevin rəhbərliyi ilə həyata keçirilən 
sülhəməcburetmə əməliyyatının 
məntiqi nəticəsidir. 

Əsəd MƏMMƏDOV, 
AZƏRTAC-ın redaksiya müdiri

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 398                                                                                        Bakı şəhəri, 16 oktyabr 2020-ci il

“Ödənişsiz psixoloji yardımın göstərilməsi 
Qaydası və Şərtləri”nin təsdiq edilməsi haq-
qında

“Psixoloji yardım haqqında” Azərbaycan Respub-
likasının  2018-ci il 7 dekabr tarixli 1385-VQ nömrəli 
Qanununun tətbiqi barədə” Azərbaycan Respubli-
kası Prezidentinin 2019-cu il 21 yanvar tarixli 482 
nömrəli Fərmanının 1.1.4-cü yarımbəndinin icrasını 
təmin etmək məqsədilə Azərbaycan Respublikasının 
Nazirlər Kabineti qərara alır:

1. “Ödənişsiz psixoloji yardımın göstərilməsi 

Qaydası və Şərtləri” təsdiq edilsin (əlavə olunur).
2. Bu Qərarda dəyişiklik Azərbaycan Res-

publikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüquqi 
aktlarının hazırlanması və qəbul edilməsi qaydası 
haqqında Əsasnamə”nin 2.6-1-ci bəndinə uyğun 
edilə bilər.

Əli ƏSƏDOV 
Azərbaycan Respublikasının Baş Naziri

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 399                                                                                        Bakı şəhəri, 16 oktyabr 2020-ci il

“Psixoloji yardım göstərmək hüququ olan 
şəxslərə dair Tələblər”in təsdiq edilməsi haqqında

“Psixoloji yardım haqqında” Azərbaycan 
Respublikasının  2018-ci il 7 dekabr tarixli 
1385-VQ nömrəli Qanununun tətbiqi barədə” 
Azərbaycan Respublikası Prezidentinin 2019-cu il 
21 yanvar tarixli 482 nömrəli Fərmanının 1.1.5-ci 
yarımbəndinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

1. “Psixoloji yardım göstərmək hüququ olan 

şəxslərə dair Tələblər” təsdiq edilsin (əlavə olunur).
2. Bu Qərarda dəyişiklik Azərbaycan Res-

publikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüquqi 
aktlarının hazırlan-ması və qəbul edilməsi qaydası 
haqqında Əsasnamə”nin 2.6-1-ci bəndinə uyğun 
edilə bilər.

Əli ƏSƏDOV 
Azərbaycan Respublikasının Baş Naziri

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 400                                                                                        Bakı şəhəri, 16 oktyabr 2020-ci il

“Klinik (tibbi) psixoloqlara verilən ixti-
sas attestatının forması və onun verilməsi, 
qüvvədəolma müddətinin dayandırılması və 
ya ləğv edilməsi Qaydası”nın təsdiq edilməsi 
haqqında

“Psixoloji yardım haqqında” Azərbaycan 
Respublikasının   2018-ci il 7 dekabr tarixli 
1385-VQ nömrəli Qanununun tətbiqi barədə” 
Azərbaycan Respublikası Prezidentinin 2019-cu il 
21 yanvar tarixli 482 nömrəli Fərmanının 1.1.6-cı 
yarımbəndinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

1. “Klinik (tibbi) psixoloqlara verilən 

ixtisas attestatının forması və onun verilməsi, 
qüvvədəolma müddətinin dayandırılması və 
ya ləğv edilməsi Qaydası” təsdiq edilsin (əlavə 
olunur).

2. Bu Qərarda dəyişiklik Azərbaycan Res-
publikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüquqi 
aktlarının hazırlan-ması və qəbul edilməsi qaydası 
haqqında Əsasnamə”nin 2.6-1-ci bəndinə uyğun 
edilə bilər.

Əli ƏSƏDOV 
Azərbaycan Respublikasının Baş Naziri

Mövlud Çavuşoğlu: Ermənistanın 
törətdiyi vəhşiliyə səssiz qalmaq bu 
cinayətlərə şərik olmaq deməkdir

“Uşaq-böyük demədən günahsız insan-
ları öldürürlər. Bu vəhşiliyə səssiz qalmaq 
bu cinayətlərə şərik olmaq deməkdir. İnsan 
olmağı bacarmayanlar törətdikləri cinayətin 
hesabını verəcəklər. Can Azərbaycanın daim 
yanındayıq”, – deyə nazir qeyd edib.

Günel MƏLİKOVA, 
AZƏRTAC-ın xüsusi müxbiri

İstanbul 

Füzuli sakinlərinin qələbə sevinci

AZƏRTAC-ın cəbhə 
bölgəsinə ezam olunmuş 
müxbiri xəbər verir ki, 
Horadizdə bir yerə toplaşan 
füzulililər əllərində üçrəngli 
dövlət bayrağımızı dalğa-
landıraraq bu sevinc dolu 
hisslərini paylaşıb, bir-
birilərini təbrik ediblər. 

Füzuli sakinləri Gəncə 
terroru qurbanlarının da 
xatirəsini yad edib, onların 
qisasının döyüş meydanında 
alındığını bildiriblər.

Avropa İttifaqı  
Gəncə şəhərinə mülki 

insanların həlak olması və 
yaralanması ilə nəticələnmiş 

hücumu pisləyib
�� Avropa İttifaqı oktyabrın 17-də 

gecə Azərbaycanın Gəncə şəhərinə həyata 
keçirilmiş, mülki insanların həlak olması və 
yaralanması ilə nəticələnmiş hücumu pisləyib.

AZƏRTAC xəbər verir ki, Avropa İttifaqının bununla 
bağlı açıqlamasında hər hansı tərəfin mülki şəxslərin və 
obyektlərin hədəfə alınmasına son qoymalı olduğu bildirilir.

Qeyd olunur ki, oktyabrın 10-da əldə edilmiş atəşkəs 
razılaşmasına hörmət edilməlidir.

Azərbaycan Müdafiə Nazirliyi: 
Düşmənin “Tor-M2KM” zenit-
raket kompleksləri məhv edilib

�� Füzuli–Cəbrayıl istiqamətində gedən 
döyüşlər zamanı son iki gündə Ermənistan 
silahlı qüvvələrinə məxsus 3 ədəd “Tor-M2KM” 
zenit-raket kompleksi dəqiq zərbə ilə məhv 
edilib.

Bu barədə AZƏRTAC-a Müdafiə Nazirliyinin mətbuat 
xidmətindən məlumat verilib.

AHİK Ermənistanın Gəncəyə 
hərbi təcavüzü ilə bağlı beynəlxalq 
təşkilatlara müraciət ünvanlayıb

�� Azərbaycan Həmkarlar İttifaqları 
Konfederasiyası erməni terrorçularının 
Gəncəyə növbəti hücumu ilə bağlı beynəlxalq 
təşkilatlara müraciət ünvanlayıb. AZƏRTAC  
təqdim etdiyi həmin müraciətdə bildirilir:

“2020-ci il 17 oktyabr gecə saat 01 radələrində 
Ermənistanın növbəti dəfə Azərbaycanın ikinci 
ən böyük şəhəri olan, münaqişə zonasından 80 
kilometr aralıda yerləşən Gəncəyə, mülki əhalinin 
sıx yaşadığı əraziyə “Skad”(Elbrus) tipli ballistik 
raketlə hücum etməsi nəticəsində 14 nəfər ölüb, 
50-dən çox insan yaralanıb. Ölən və yaralananlar 
arasında azyaşlı uşaqlar, qadınlar və yaşlılar da 
var.

Son iki həftə ərzində üçüncü dəfədir ki, Gəncə 
şəhəri Ermənistan tərəfindən şiddətli raket hücu-
muna məruz qalır. Nəzərinizə çatdıraq ki, indiyə 
kimi bu hücumlar nəticəsində Gəncədə 27 mülki 
şəxs həlak olub, 100-dən çox insan yaralanıb.

Ermənistan hərbi və siyasi rəhbərliyinin 
qəsdən və məqsədyönlü şəkildə münaqişə zona-
sından çox uzaqda yerləşən, 500 minlik əhalisi 
olan Gəncə şəhərini bombalaması, böyük dağıdıcı 
gücə malik “Skad” (Elbrus) kimi raketlərdən 
istifadə edərək günahsız dinc əhalini hədəfə 
alaraq öldürməsi XXI əsrin tarixində insanlıq 
əleyhinə törədilmiş ən qanlı müharibə cinayəti 
kimi yer alacaq.

BMT Təhlükəsizlik Şurası Ermənistanın 

törətdiyi cinayətə bu dəfə də səssiz qalarsa, həmin 
qurumun təcavüzkar, mülki əhalinin qatili olan 
Ermənistan hərbi rəhbərliyinin tam müdafiəsi və 
törədilən beynəlxalq cinayətlərə haqq qazandı-
rılması, bu cinayətlərə şərik olmaları anlamına 
gələcəkdir. Tarix isə bunu heç vaxt və heç kimə 
bağışlamayacaq!

Ona görə də biz Azərbaycan Həmkarlar 
İttifaqları Konfederasiyasının 1,5 milyon üzvü 
adından BMT Təhlükəsizlik Şurasından təcili 
toplanaraq, ilk növbədə, Ermənistanın in-
sanlıq əleyhinə törətdiyi cinayəti qəti şəkildə 
pisləməsini, sahib olduğu mandatdan istifadə 
edərək Gəncənin bombalanması əmrini verən, 
çoxlu sayda mülki əhalinin ölümünə səbəb olan 
təcavüzkar Ermənistanın baş naziri Nikol Paşin-
yanın və müdafiə naziri David Tonoyanın sərt 
şəkildə cəzalandırılması üçün müvafiq addımlar 
atılmasını tələb edirik”.

Qeyd: Qərara edilmiş əlavələrin tam mətni ilə www.nk.gov.az və  
www.xalqqazeti.com saytlarında tanış ola bilərsiniz.

Ermənistan müharibə 
cinayətləri törətməkdə, dinc 
əhalini qətlə yetirməkdə davam 
edir. Bu sözləri Türkiyənin Xari-
ci İşlər naziri Mövlud Çavuşoğ-
lu rəsmi “Twitter” hesabında 
bildirib.

Sentyabrın 27-də Ermənistan silahlı qüvvələrinin 
cəbhəboyu növbəti təxribatından sonra Azərbaycan 
Ordusunun başlatdığı əks-hücum əməliyyatları 21 gündür 
davam edir. Ötən müddət ərzində düşmənə ciddi sarsıdıcı 
zərbə vuran Azərbaycan Ordusu onu müxtəlif istiqamətlərdə 
geri çəkilməyə məcbur edib. Hərbi əməliyyatlar dövründə 
Ermənistan silahlı qüvvələrinin təxminən 2 milyard dollar 
dəyəri olan hərbi texnikası, silah-sursatı məhv edilib və ya 
qənimət götürülüb. Bu günlərdə ard-arda cəbhədən gələn 
qələbə xəbərləri xalqımızı daha da ruhlandırır və Ordumuzun 
döyüş əzmini daha da artırır. Tərtər rayonunun Suqovuşan 
kəndinin, Cəbrayıl rayonunun mərkəzinin və kəndlərinin, 
Hadrut qəsəbəsinin, Xocavənd rayonunun kəndlərinin 
işğaldan azad edilməsi böyük qələbəmizin ilk addımları 
hesab oluna bilər. 

Şanlı Azərbaycan əsgərinin zəfər yürüşü davam edir. Hər gün 
cəbhədən gələn qələbə xəbərləri hər bir azərbaycanlını sevindirir. Ali 
Baş Komandan, Prezident İlham Əliyevin bu gün xalqa müraciətində 
Füzuli şəhərini və ətraf bir neçə kəndin azad edilməsi xəbərini Füzuli 
sakinləri böyük sevinclə qarşılayıblar.

